
NEWS AND ARTICLES

Penulis: Muhammad Zulfadhli Zamhari
Bahagian Hal Ehwal Pelajar (HEP), UiTM Cawangan Sarawak Kampus Mukah telah
melaksanakan Program Penyerahan Bantuan Foodbank sebagai salah satu inisiatif kebajikan
pelajar yang berterusan bagi Semester Oktober 2025 – Februari 2026. Program ini telah
dilaksanakan pada 5 Disember 2025 dan 28 Januari 2026 dengan kerjasama erat Majlis
Perwakilan Pelajar (MPP) serta Sekretariat Majlis Perwakilan Pelajar.

PENYERAHAN BANTUAN FOODBANK UiTM KAMPUS MUKAH SESI
OKTOBER – FEBRUARI 2026

Program ini bertujuan membantu meringankan
beban kos sara hidup dalam kalangan pelajar
yang memerlukan, khususnya mereka yang
berhadapan dengan kekangan kewangan
sepanjang tempoh pengajian. Sepanjang
pelaksanaan program ini, seramai 80 orang
pelajar telah dikenal pasti dan menerima
manfaat daripada bantuan yang disalurkan.

kering lain yang sesuai untuk kegunaan harian pelajar. Pelaksanaan program ini telah
diselaraskan secara sistematik oleh pihak HEP bersama kepimpinan pelajar bagi memastikan
pengagihan dilakukan secara telus, teratur, dan sampai kepada golongan sasaran yang layak
melalui proses saringan yang telah ditetapkan.

Penglibatan aktif Majlis Perwakilan Pelajar dan
sekretariatnya dalam menjayakan program ini
bukan sahaja membantu melancarkan
pelaksanaan, malah turut memupuk nilai
kepimpinan, keprihatinan, dan semangat
kesukarelawanan dalam kalangan pelajar.

Bantuan yang diberikan merangkumi barangan
keperluan asas seperti mi segera, makanan
dalam tin, biskut kraker serta barangan makanan 

Melalui inisiatif ini, pihak HEP berharap agar
kebajikan pelajar terus terpelihara dan tiada
pelajar yang terpinggir dalam mendapatkan
keperluan asas sepanjang berada di kampus.
Program ini juga mencerminkan komitmen
universiti dalam mewujudkan persekitaran
pembelajaran yang inklusif, prihatin, dan
menyokong kesejahteraan pelajar secara
holistik.
Pihak HEP merakamkan setinggi-tinggi
penghargaan kepada Majlis Perwakilan Pelajar,
Sekretariat MPP serta semua pihak yang telah
memberikan kerjasama dan sumbangan
dalam menjayakan program ini. Diharapkan
usaha murni ini dapat diteruskan dan
diperkasakan pada masa akan datang demi
kesejahteraan warga UiTM Kampus Mukah.

